
BEURSBELEID
DOEL

Soos per die Grondwet van die beheerraad (klousule 8.8), is dit die beheerraad se doel om
die gemeenskap te dien deur leerders so voor te berei dat hulle as goed opgevoede persone
hulle plek in die gemeenskap sal kan inneem.

Die Beheerraad stig vervolgens ‘n beurskomitee wat bestaan uit die volgende lede: Die
skoolhoof, minstens een beheerraadslid, die skool se finansiéle bestuurder asook die
skooladministrateur. Die komitee ontmoet twee keer ‘n jaar en sal alle beursverwante sake
deurentyd per e-pos bestuur.

Die komitee doen jaarliks aansoek vir ‘n bedrag van R300 000 vir bystandfondse by die
Opvoedingstrust om addisionele kostes vir behoeftige leerders te dek. Die bedrag sal
aangepas word na gelang van fondsbeskikbaarheid. Skoolfonds by Huppelland (Grade 00
en 0) sal afgeskryf word deur die skool se finansiéle komitee indien daar aan die verwagte
vereistes voldoen word. Skoolfonds vir Graad R en verder sal per die WKOD se
kwytskeldingsbeleid hanteer word.

In die geval waar daar meer beursaansoeke is as wat ons voorsiening voor kan maak, sal
daar voorkeur aan leerders gegee word wat die diversiteitsprofiel van ons skool verbreed.

BEURSE VIR OPVOEDING BY HUPPELLAND
Die Beheerraad-beurskomitee onderneem om beurse toe te staan aan ‘n maksimum van vyf
Huppellandleerders per jaar onderhewig aan die volgende vereistes:

e Leerders kan net akkommodeer word indien die graad wel ruimte het vir leerders
teen die afsnydatum vir inskrywings. As die leerder vir 'n beurs aanvaar word, sal die
reéling so voortgaan ten spyte van kapasiteit in volgende jare.

e Die beleid maak net voorsiening vir leerders in Graad 00 en 0. Graad R-leerders sal
vervolgens die Laerskool Jan van Riebeeck se beursbeleid hanteer word.

e Leerders moet Afrikaansmagtig wees of minstens aan Afrikaans blootgestel wees op
‘n daaglikse basis.

e Ouers of voogde van beurshouers, moet ‘n skoolbydrae van R400 per maand betaal
vir tien maande van die jaar. Die bedrag sal jaarliks hersien word. Indien betalings
nie gemaak word nie en daar ook nie ‘n reéling met die skool getref word nie, sal die
Beurskomitee die beurs in heroorweging bring.

e Ouers of voogde van beursleerders moet in voortdurende kontak met die skool wees:
Minstens een afspraak per jaar moet met die skoolhoof hagekom word, die
onderwyser moet elke kwartaal besoek word en enige kommunikasie van die skool
moet binne drie werksdae beantwoord word.

e Leerders moet binne die skool se opvangsgebied woon saam met ouers of voogde
wat verantwoordelikheid neem vir vervoer skool toe en terug.

e Voogde of ouers moet aansoek doen vir die beurse deur die vorms in te vul soos
verskaf deur die skooladministrateur en daar sal verwag word dat ouers wel bewys
van inkomste lewer. Slegs huishoudings wat minder as R300 000 per jaar verdien,
sal in aanmerking vir ‘n beurstoekenning kom.

BYSTANDFONDSBEURSE BY HUPPELLAND
e Leerders waar die huishoudinginkomste onder R200 000 per jaar is, kan in
aanmerking vir addisionele fondse kom. Die doel is om uitgawes te dek soos
skoolbenodigdhede of opvoedingsterapie asook ander kostes wat die leerder sal help
om te floreer. Die maksimum uitgawe wat per jaar per leerder toegestaan sal word, is
R15 000. Die beurskomitee sal sulke uitgawes goedkeur en die betalings sal dan
deur die skool se finansiéle hoof bestuur word.

KOSTES VIR OPVOEDING BY LAERSKOOL JAN VAN RIEBEECK
e OQuers of voogde wat nie die skoolfonds kan bekostig nie, kan volgens die WKOD se
vereistes vir kwytskelding van skoolfondse aansoek doen. Die skool se finansiéle
hoof kan bystand verleen met die administrasieproses.

BYSTANDFONDSBEURSE BY LAERSKOOL JAN VAN RIEBEECK

e Leerders waar die huishoudinginkomste onder R200 000 per jaar is, sal in
aanmerking vir addisionele fondse kom. Die doel is om uitgawes te dek soos
skoolbenodigdhede, skoolklere, etes, terapie asook ander kostes wat die leerder sal
help om te floreer. Die maksimumuitgawe wat per jaar per leerder toegestaan sal
word, is R15 000. Die beurskomitee sal sulke uitgawes goedkeur en die betalings sal
dan deur die skool se finansiéle hoof bestuurder word. Ouers moet met hul
klasonderwyser of die skooladministrateur skakel om aansoek vir sulke fondse te
doen.

e Ouers of voogde wie se kinders bystandfondse ontvang, moet in voortdurende
kontak met die skool wees: Minstens een afspraak per jaar moet met die skoolhoof
nagekom word, die onderwyser moet elke kwartaal besoek word en enige
kommunikasie van die skool moet binne drie werksdae beantwoord word.

Beleid opgestel: April 2021

/
L s
Merwe $¢holtz Naas Beefs
BR-VOORSITTER SKOO OF
e
/ 4
JOd@\l QCles Naylor Chriétoff Bothma
RATEUR FINANSIELE BESTUURDER
23] oy /
DATUM
Laerskool Janvan Riebeeck
Kloofstraat 52
Kaapstad 8001

5 021 423 4209



